
GOUVÈNÈ CUOMO REMÈT PLAK REKONPANS BAY MCCALL WINES 

 

Biznis Familyal te Ranpote pri “Etablisman Diven Ane a” nan Governor's Cup la ki nan Kòmansman 

Mwa a 
 

 

Taste NY te Sponsorize Prezantasyon Piblisite pou fè Pwomosyon Diven Eta New York 

 

Gouvènè Andrew M. Cuomo jodi a te remèt bay McCall Wines ki nan Long Island yon plak pou onore 

pozisyon yo kòm “Etablisman Diven Ane a” nan 2013 New York Wine & Food Classic la.  Gouvènè a te 

remèt pri a pandan Harvest East End 2013 McCall Wines te òganize a. Pri a te anonse nan Governor’s Cup 

Wine Tour and Competition ki fenk fèt la, kote Gouvènè a te vizite yon pakèt etablisman diven ak 

pwofesyonèl nan sektè diven, restoratè ak otorite nan sektè touris pou fè pwomosyon diven Eta New York.  

 

“Mwen santi m fyè pou m remèt pri Etablisman Diven Ane a nan Governor’s Cup bay McCall wines—

youn nan anpil etablisman diven mondyal ki tounnen yon pilye pou endistri diven Long Island ki gen yon 

devlopman rapid,” te deklare Gouvènè Cuomo. “Ak antrepriz familyal premye klas tankou McCall Wines, 

li esansyèl pou sektè sa non sèlman fè pwomosyon agrikilti ak touris nan New York, men tou pou yo 

sipòte plizyè milye dyòb ak aktivite ekonomik atravè eta a. Prezantasyon diven standa mondyal sa yo ki 

pwodui nan zòn lan, jan nou te fè sa lane pase nan Governor’s Cup Wine Tour and Competition lan– se 

yon bèl fason pou sipòte sektè gi gen anpil valè sa.” 

 

Anplis remiz pri bay McCall Wines, Gouvènè a te prezante tou yon nouvo kanpay piblisite nan televizyon 

pou fè pwomosyon diven Eta New York. Kanpay piblisite a se youn nan rezilta Somè sou Diven, Byè ak 

Likè Gouvènè a te òganize lane pase ak lidè sektè a pou idantifye fason yo ka kontinye ranfòse pozisyon 

New York kòm yon lidè nan pwodiksyon diven ak touris.  

 

Pou wè nouvo piblisite a, ale sou: http://livestre.am/4zPno.  

 

Piblisite a, ki montre bèl elòj kritik diven nan tout peyi a ap fè, ankouraje amatè diven achte pwodi lokal, 

epi dekouvri varyete diven esepsyonèl Eta New York yo. Anplis, piblisite a dirije spektatè yo nan sit wèb 

Taste NY ki fèk kreye a, www.Taste.ny.gov, kote yo kapab achte diven New York, aprann plis sou endistri 

a, epi planifye pwochen wikenn vakans yo nan youn nan santèn etablisman diven Eta a. 

Eta New York klase dezyèm nan peyi Etazini pou pwodiksyon diven ak rezen, epi plantasyon rezen Long 

Island pou kont li pwodui anviwon 500.000 kès diven chak ane. Etablisman diven Long Island te gen gwo 

enpak ekonomik sou plan lokal – nan lane 2011 plis pase yon milyon vizitè te depanse anviwon $90 

milyon nan rejyon an. 

 

Depi lè Gouvènè Cuomo te pran fonksyon, li te travay pou devlope endistri sa ki se yon motè enpòtan 

pou kreyasyon dyòb ak devlopman ekonomik nan kominote ki toupatou nan eta a. Nan mwa jiyè 2012, 

Gouvènè a te siyen yon pwojè-lwa ki deziyen pou sipòte brasri ak antrepriz pwodiksyon diven yo nan 

New York, ogmante demann pou pwodui agrikòl lokal yo, epi ogmante devlopman ekonomik ak touris ki 

asosye avèk endistri a. Biidjè Eta 2013-14 la te entwodi plizyè nouvo inisyativ pou ede ogmante vant 

pwodui ki soti New York, ak ladann yon total  $7 milyon pou Market New York ak Taste NY pou sipòte 

yon plan komèsyalizasyon pou rejyon an ki gen plizyè fasèt ki pral ankouraje touris rejyonal ak 

machandiz ak pwodui ki fèt nan New York. 

 

Ou ka jwenn lòt diven, etablisman diven, ak plantasyon rezen ki ranpote pri nan konpetisyon New York 

Wine & Food Classic lan sou: http://www.governor.ny.gov/press/08132013-governors-cup-winners  

